ՀԻՄՆԱՎՈՐՈՒՄ
	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ,   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 

1. Անհրաժեշտությունը
Միջոցառման անհրաժեշտությունը պայմանավորված է Վայոց ձորի մարզի Ջերմուկ համայնքում 2022 թվականի սեպտեմբեր ամսին ադրբեջանական ռազմական գործողություններից տուժած Ջերմուկ համայնքի ճոպանուղու վնասված ճոպանի փոխարինման միջոցով ապահովել Ջերմուկ համայնքի բնակիչների, զբոսաշրջիկների և լեռնադահուկային սպորտի սիրահարների հանգստի համար անվտանգ և բարեկեցիկ պայմաններ, վերականգնել համայնքի ենթակառուցվածքի անխափան գործունեությունը՝ նպաստավոր նախադրյալներ ստեղծել համայնքում զբոսաշրջության հետագա զարգացման համար, խթանել զբոսաշրջիկների ներհոսքը դեպի համայնք։
2. Ընթացիկ իրավիճակը և խնդիրները
Հայաստանի Հանրապետության Վայոց ձորի մարզի Ջերմուկ համայնքում 2022 թվականի սեպտեմբերի ամսին տեղի ունեցած ռազմական գործողությունների  ժամանակ ադրբեջանական հրթիռի բեկորից վնասվել է Ջերմուկ համայնքի ճոպանուղու ճոպանը։
Համայնքապետարանի կողմից  21.04.2023թ.-ին հրավիրվել է փորձագիտական կազմակերպություն՝ տեխնիկական եզրակացություն տրամադրելու համար։ Ըստ հրավիրված «Տեխնիկական անվտանգության ազգային ինստիտուտ» ՍՊԸ-ի N 268 փորձագիտական եզրակացության՝ տեխնիկական միջոցները (կայաններում տեղադրված սարքավորումներ՝ արգելակման համակարգ, գլխավոր և պահուստային շարժաբերներ, արագության կարգավորիչ, ճոպան, ճոպանների ձգող սարք, անեմոմետր), որոնք չեն համապատասխանում ՀՀ կառավարության 2008 թ-ի սեպտեմբերի 25-ի «ճոպանուղիների շահագործման տեխնիկական համակարգը» հաստատելու մասին N1160–Ն որոշման հավելվածով սահմանված պահանջներին, մասնավորապես․ կրող-քաշող ճոպանը, որը մի քանի տեղից վնասված է, ենթակա է փոխարինման(եզրակացությունը նկարներով ներկայացվում է կից)։ Փորձագիտական եզրակացության արդյունքում արտադրական վտանգավոր օբյեկտին տրվել է բացասական եզրակացություն։
  Ճոպանի վնասվածքը հիմնանորոգմամբ վերացնել հնարավոր չէ, իսկ ճոպանուղու հետագա շահագործումը դարձել է անհնարին, որն անհրաժեշտ է համայնքի զբոսաշրջային ենթակառուցվածքների գործունեության ընթացիկ մակարդակը և զբոսաշրջիկների պատշաճ սպասարկումը ապահովելու համար, որոնց թիվը խիստ նվազել է 2022թ սեպտեմբերյան ագրեսիայի պատճառով։
Ճոպանուղու գլխավոր ճոպանի հիմնանորոգման համար ռուսական Սկադո ԲԲ ընկերության կողմից  ուղարկվել է հիմնանորոգման աշխատանքների գնային առաջարկ, որը կազմում է 38,856,400 ՀՀ դրամ գումար (տեխնիկական բնութագիրը կցվում է):
Վայոց ձորի մարզպետի 14.12.2022թ. թիվ 240 որոշմամբ 2022 թվականի սեպտեմբերի 13-ի հրետակոծության հետևանքով տուժած Ջերմուկ համայնքի ճոպանուղու գլխավոր ճոպանի հիմնանորոգման համար հատկացվել է 12,000,000 ՀՀ դրամ փոխհատուցում՝ Ջերմուկ համայնքի ղեկավարի հետ կնքված համաձայնագրի հիման վրա, սակայն գումարը չի ծախսվել և այն գեներացվել է համայնքի բյուջեի հաշվին, որը հնարավոր է ուղղել որպես նոր ճոպանի գնման գումարի մի մաս:
Այսպիսով՝ ճոպանի վերջնական հիմնանորոգման համար պահանջվող 26 856.4 հազար դրամ դրամը առաջարկում ենք վերաբաշխել՝ Հայաստանի Հանրապետության 2023 թվականի պետական բյուջեով Հայաստանի Հանրապետության տարածքային կառավարման և ենթակառուցվածքների նախարարության «1072 Ջրամատակարարաման և ջրահեռացման բարելավում» ծրագրի «31003 Եվրոպակական ներդրումային բանկի աջակցությամբ իրականացվող Երևանի ջրամատակարարման բարելավման ծրագրի շրջանակներում ջրամատակարարման և ջրահեռացման ենթակառուցվածքների հիմնանորոգում» միջոցառումից: Նվազեցման արդյունքում ՀՀ պետական բյուջեի հաշվին նշված գումարի չափով հիշյալ միջոցառման ֆինանսական միջոցների վերականգնման անհրաժեշտություն չի առաջանա:
Ջերմուկ համայնքի ճոպանուղին կառուցվել է 2007 թվականին՝ իտալական «Leitner» կազմակերպության կողմից։ Այն քաղաքի հյուրերի և զբոսաշրջիկների՝ հատկապես լեռնադահուկային սպորտի սիրահարների հիմնական այցելավայրերից մեկն է, ունի 2 սահուղի՝ 1450  և 1550 մետր երկարություններով։ Ճոպանուղին սպասարկում էր տարեկան շուրջ 25000-30000 այցելու՝ համայնքի բյուջե ապահովելով լրացուցիչ ֆինանսական մուտքեր։ Ստորև ներկայացված է ճոպանուղու այցելուների վիճակագրությունը, ըստ Ջերմուկի համայնքապետարանի։ 
Ջերմուկի ճոպանուղու այցելությունների վիճակագրություն
	Տարեթիվ
	Այցելուների քանակ
	Օտարազգիներ
	Ճոպանուղու գործ․ արդյունքում համայնքի բյուջեի մուտքեր/ՀՀ դրամներով

	2019
	19,039
	Շուրջ 30%
	28, 558, 500

	2020
	17,427
	
	26,140,500

	2021
	21,600
	
	32,400,000

	2022
	22,925*
	Շուրջ 50%
	34,387, 500


*2022թ․ ճոպանուղին գործել է հունվարից սեպտեմբեր և դեկտեմբերի վերջին մեկ շաբաթը։
Ենթադրվում է, որ եթե ճոպանուղու գործունեությունը չխաթարվեր, ապա 2022թ․-ի  ցուցանիշը հավասար կլիներ մոտ 29,000 այցելուի։
Ջերմուկի ճոպանուղու շահագործման ակտիվ սեզոն է համարվում մայիսից-հոկտեմբեր, դեկտեմբեր-հունվար ամիսները։
Ճոպանուղին ներկայումս չի գործում և անձնակազմի մի մասը (բացի տեխնիկական անձնակազմից և տնօրենից) գտնվում են հարկադրված պարապուրդում և վճարվում են մասամբ, քանի որ որակավորված աշխատակիցներ կորցնելուց հետո դժվար է լինելու համայնքում նորերով փոխարինել։ Ճոպանուղու աշխատակիցների միջին աշխատավարձը կազմում  է 186,000 ՀՀ դրամ, իսկ համայնքապետարանի ծախսը ամեն ամիս նրանց աշխատավարձերի մասով կազմում է մոտ 2 մլն. ՀՀ դրամ։ Ճոպանուղու գործունեությունը շահագործման ժամանակ լիովին ծածկում է իր ծախսերը և հավելյալ եկամուտներ է ստեղծում համայնքի համար։
Միևնույն ժամանակ հարկ է նշել, որ ճոպանուղու զբոսաշրջիկներին սպասարկող հանրային սննդի սպասարկման կետերից մեկը դադարեցրել է իր գործունեությունը, իսկ երկրորդը՝ գործում է 20%-ով։
Ըստ մամուլի տեղեկությունների՝ Ջերմուկ համայնքը շարունակում է մնալ ոչ գրավիչ, քանի որ պակասել է զբոսաշրջիկների սիրելի վայրերից մեկը։ Հյուրատների, հյուրանոցների, առողջարանների այցելուները իրենց ժամանցը հետաքրքիր անցկացնելու հնարավորություններից են զրկվել, իսկ ձմեռային սպորտաձևերի սիրահար դահուկորդները զրկվել են իրենց առողջարանային քաղաքում հանգստանալու և մարզվելու հնարավորությունից։
Հաշվի առնելով վերոգրյալը՝ հստակ կարելի է դիտարկել, որ Ջերմուկ քաղաքում զբոսաշրջային ենթակառուցվածքների գործունեության անխափան աշխատանքի կազմակերպումը և ապահովումը,  որը մի կողմից  նպաստում է այցելուների և զբոսաշրջիկների հանգիստի կազմակերպմանը, մյուս կողմից՝ ապահովում  է  լրացուցիչ ֆինանսական մուտքեր համայնքային բյուջե և մեծացնում է տնտեսավարողների իրացման շրջանառությունը, խաթարված է։ 
3. Տվյալ բնագավառում իրականացվող քաղաքականությունը
Տվյալ բնագավառում իրականացվող քաղաքականությունն ուղղված է ՀՀ տարածքային համաչափ զարգացմանը, համայնքի ենթակառուցվածքների զարգացմանը, առողջարանային քաղաքի վերականգմանը, զբոսաշրջային նոր կլաստերի լիարժեք  գործարկմանը:
4. Կարգավորման նպատակը և բնույթը
Նախագծով առաջարկվող կարգավորումները նպատակ ունեն վերականգնել  Ջերմուկ քաղաքում զբոսաշրջային ենթակառուցվածքների գործունեության անխափան աշխատանքի կազմակերպումը, որն իր հերթին կնպաստի այցելուների և զբոսաշրջիկների հանգիստի կազմակերպմանը, մյուս կողմից՝ կապահովվի  լրացուցիչ ֆինանսական մուտքեր համայնքային բյուջե և կմեծացնի տնտեսավարողների իրացման շրջանառությունը։ 
5. Նախագիծը մշակող մարմինը
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից։
6. [bookmark: _GoBack]Ակնկալվող արդյունքը
Նախագծի ընդունման արդյունքում ակնկալվում է, որ 26,856,400 ՀՀ դրամ դրամաշնորհ կտրամադրվի Վայոց Ձորի մարզպետի աշխատակազմ՝ Ջերմուկի համայնքապետարանի ճոպանուղու ճոպանի փոխարինման ծախսերի փոխհատուցման նպատակով։ Նախագծի բյուջեն հաշվարկվել է համաձայն Սկադո ԲԲ ընկերության կողմից  ներկայացված  հիմնանորոգման աշխատանքների գնային առաջարկի։
Միջոցառման արդյունքում կիրականացվի  գլխավոր 2 կմ երկարությամբ ճոպանի ձեռք բերում (որը կազմում է ճոպանուղու մեկ պտույտը), տեղափոխում (տրանսպորտային ծախսեր ), փոխում և հիմնանորոգում, նախկին վնասված ճոպանի ապամոնտաժում, նոր ճոպանի մոնտաժում, համապատասխան դետալների և սարքավորումների փոխարինում՝  անվտանգ ուղևորափոխադրման նորմերին ու ստանդարտներին համապատասխան, մասնագիտական ծառայությունների մատուցում (հեղինական և տեխնիկական վերահսկողության ծառայություններ), մասնագետների կեցություն և գործուղման ծախսերի, անվտանգության դրական եզրակացության տրամադրում:
7. Կապը ռազմավարական փաստաթղթերի հետ.
  Նախագծի ընդունումը բխում է Կառավարության 2021-2026թթ. ծրագրից մասնավորապես 2.5 «Զբոսաշրջություն» կետից համաձայն որի խթանվելու է Հայաստանում զբոսաշրջության տեսակների բազմազանեցումը ինչպես նաև զբոսաշրջային ներուժը:
Միաժամանակ հարկ է նշել, որ նախագծի ընդունումը ուղղակիորեն բխում է նաև 4.8 «Սպորտ» ենթակետից, համաձայն որի Կառավարությունը խթանելու է Հայաստանի Հանրապետությունում ֆիզիկական կուլտուրայի և սպորտի զարգացումը՝ կարևորելով բնակչության շրջանում առողջ ապրելակերպի և ակտիվ հանգստի արմատավորումը, ֆիզիկական կուլտուրայի և սպորտի միջոցով բնակչության առողջության ամրապնդումը, երկարակեցությունը, հայրենիքի պաշտպանությանը պատրաստ սերունդների դաստիարակումը:
